
Президент реформасы –
өміршең өзгерістер

Мемлекет басшысы әр Жолдауында 
өскелең ұрпақ тәрбиесі, білім саласына 
ерекше назар аударып келеді. Осының 
ішінде ұлт болашағын тәрбиелеп 
отырған адам ретінде жолдаудағы 
білім саласына қатысты көптеген 
реформаларды қолдап, білімді ұр-
пақты ел болашағының тірегі етіп 
шығарудағы міндетіміз артты. Мұғалім 
мәртебесінің біршама арттырған пре-
зидентімізге алғысымызды білдіре оты-
рып алдағы уақытта болатын жағымды 
өзгерістерге дайын екенімізді сезініп 
отырмыз. Өзгеріс елімізді өркендеу мен 
жаһандануға әкеледі.
Қ.Тоқаев айтқандай «Сапалы орта 

білім алу – әрбір баланың мызғымас 
құқығы. Мұндағы ең түйінді сөз – 
«сапа». Сондықтан білім сапасын жақ-
сарту және мұғалімдердің біліктілігін 
арттыру ауадай қажет екені ақиқат. 
Саннан сапаға, сападан нәтижеге жету 
әр адамның алдына қойған мақсаты 
болса, еліміздің дамуы да нәтижелі 
болмақ. 
«Еліміздегі демографиялық өсім бі-

лімге деген сұранысты арттырады. 
Мемлекеттің білім саласына қатысты 
жұмысында тұтастық, яғни жүйе 
жоқ. Тіпті, өзара байланыс жоқ деуге 
болады. Сондықтан бес жастан асқан 
балаларға арналған «Келешек» атты 

Берекелі бірлігімізді Берекелі бірлігімізді 
сақтап, табанды еңбек сақтап, табанды еңбек 

етейік  етейік  

бірыңғай ерікті жинақтау жүйесін ен-
гізуді тапсырамын. Бұл бағдарламада 
мемлекет тарапынан ұсынылатын 
бастапқы білім беру капиталы, жыл 
сайынғы мемлекеттік сыйақы және 
инвестициялық табыс қарастырылуға 
тиіс. Осы жинақ пен «Ұлттық қор – 
балаларға» жобасының қаражаты қо-
сылғанда жас ұрпақтың сапалы білім 

алуына мүмкіндік туады», – деген 
Президент бастамасы кәсіби таңдау 
дағдысы қалыптасқан түлектерінің 
жоғары білім алуына үлкен септігі 
тиері анық.
«Біз мәдениетті, білімді, ғылымды 

дамыту арқылы қазіргі ашық әлемнің 
бір бөлшегі болуға ұмтылуымыз керек. 
Алдымызға қойған биік мақсатқа 
жету оңай болмайды. Әркім отаншыл, 
білімпаз, еңбекқор, тәртіпті, адал, 
әділ, үнемшіл әрі жанашыр болса, 
алынбайтын асу жоқ. Абайдың «Толық 
адам» ілімінен бастау алатын «Адал 
азамат» тұжырымдамасының түпкі 
мәні – осы» деді. ҚТоқаев. Қазақта 
«Тәрбие тал бесіктен»  деп дөп басып 
айтқан. Отбасылық құндылықтар 
мен ғылымды, білім саласындағы 
заманауй техникалық базаны жасан-
ды интеллектпен ұштастырсақ  ұрпа-
ғымыздың болашағы жарқын болары 
сөзсіз.
Мемлекетімізің басшысы айтқандай 

берекелі бірлігімізді сақтап, табанды 
еңбек етсек, Отанымызды көркейтіп, 
ұрпаққа дамыған мемлекет ретінде 
табыстасақ, бабалар аманатына адал-
дық деген – осы болмақ. 

Айсұлу Кабдынова,
аудандық мәслихат депутаты,

Ортадересін ауылы.

Ақтоғай ауданында 
жаңа әкім

Бүгін облыс әкімінің орынбасары Ерлан Құсайын Ақтоғай ауданында 
жұмыс сапармен болып, аудан әкімі аппаратымен кездесіп, өңірдің 
жаңа әкімін таныстырды. Бұл міндет Аманжолов Абылай Базылұлына 
жүктелді.

Жолдау – елдегі саяси маусымның бастауы ғана емес, мемлекет дамуының 
жаңа бағыт-бағдарын айқындайтын елеулі оқиға.
Президентіміз Қасым-Жомарт Кемелұлы Тоқаев атап өткендей, біз аз ғана 

уақыт ішінде елімізде бірегей саяси реформаларды сәтті іске асырдық. Ал 
жаңа кезеңде аталған өзгерістерді экономикалық-әлеуметтік бастамалармен 
бекемдей түсудің маңызы зор. Жолдауда күрделі мәселелерге нақты 
шешімдер ұсынылды. Әсіресе, су мәселесі мен көлік-логистика саласындағы 
проблемаларға ерекше назар аударылды. Президентіміз аталған бағыттардың 
маңызын ескере отырып, қордаланған мәселелердің жүйелі шешімі ретінде 
жаңа министрліктер құру туралы бастама көтерді. Бүгін тиісті Жарлыққа 
қол қойылғанын баршаңыз жақсы білесіздер. Президентіміз АЭС салу мәселесін 
де назардан тыс қалдырған жоқ. Бұл жерде Мемлекет басшысы ұлтымыздың 
қасіретті тарихи тәжірибесіне және бүгінгі қоғамдық пікірге ерекше назар 
аударып отырғанын байқадық. Сондықтан, Қасым-Жомарт Кемелұлы 
аталған мәселені жалпыұлттық референдумға салу туралы ұстанымын 
жария етті. Мұндай ашықтық және халықтық шешімді биік қою қағидаты 
азаматтар тарапынан қызу қолдау тауып отыр.

Ғ.Қожамбаев,
аудандық мәдени бос уақыт өткізу орталығының директоры.

Дамуға жаңа бағдар

Мемлекет басшысы Қасым-Жомарт 
Тоқаев «Әділетті Қазақстанның 
экономикалық бағдары» атты Жол-
дауында аудандар мен облыстық 
маңызы бар қалалар әкімдерінің 
сайланатынын мәлімдеген болатын. 
Өткен жылы пилоттық режимде 
еліміздің 3 қаласы мен 42 ауданының 
әкімдері сайланды. Мұндай талап-
міндет өркениетке, демократиялы 
қоғамға қол созған реформалардың 
жемісі. «Осы бастама елімізді демо-
кратияландыруға және жергілікті бас-
қару институтын нығайтуға елеулі үлес 
қосады деп сенемін. Түптеп келгенде, 
аудандарда сайлау өткізу – халық 
билігін орнатудың айқын көрінісі 
болмақ» деген еді Қ.Тоқаев бір сөзінде.

Жиынды ашып, жүргізген облыс 
әкімінің орынбасары Е.Құсайын: 
– Президентіміз Қасым-Жомарт 
Кемелұлының саяси жүйені жаңғырту 
бойынша қабылдаған шешімінің 
жалғасы ретінде 11 тамыз күні 
Ақтоғай ауданында әкім сайлауы өтті. 
Осы науқанда Ақтоғай  ауданының 
тұрғындары жоғары белсенділік 
танытып, мызғымас бірлігін көрсетіп, 
ауданның жарқын болашағы үшін өз 
таңдауларын жасады. Аудан әкімдерін 
тікелей сайлау – жалпы өзін-өзі 
басқару жүйесінің маңызды бөлігінің 
бірі. Сондықтан, аудан әкімін тікелей 
сайлаудың нәтижесі өте маңызды,–деді.

Сөз алған Қарағанды облыстық сайлау 
комиссиясының төрағасы Қайрат 
Нұркенов аудан әкімі сайлауының 
қорытындысын хабарлады. Мұнда 
4698 сайлаушы дауыс беруге келген.  
2997 сайлаушыдан қолдау тапқан 
Абылай Аманжолов «Қазақстан 
Республикасындағы сайлау туралы», 
ҚР Конституциялық заңына сәйкес 
Қарағанды облыстық сайлау 
комиссиясының қорытындысы бойынша 
басым дауыспен жеңіске жеткенін 

баяндады. 
Облыс әкімінің орынбасары 

Е.Құсайын Абылай Базылұлына 
аудан әкімінің куәлігін табыстап 
жаңадан сайланған өңір басшысына 
дамудың барлық макроэкономикалық 
көрсеткіштері бойынша оң пара-
метрлерге қол жеткізуді тапсырды.

Мұнан соң аудандық ардагерлер 
кеңесінің төрағасы Сәкітай Сыздықов, 
«AMANAT» партиясы Қарағанды 
облыстық филиалының төрағасы Бекзат 
Алтынбеков жаңа қызметінде кіріскен 
аудан әкімініне сәттілік тіледі.

Аманжолов Абылай Базылұлы 
1984 жылы Ақтоғай ауданы, 
Ақтоғай ауылында дүниеге келген. 
Қазтұтынуодағы Қарағанды эконо-
микалық университетін мемлекеттік 
және жергілікті басқару мамандығы 
бойынша, «Фемида» заң академиясын 
заңтану мамандығы бойынша 
тәмамдаған. 

Еңбек жолын Ақтоғай ауданы әкімі 
аппаратында бас маман болып бастаған. 
Әр жылдары Балқаш қаласының 
«Қазақмыс» корпорациясында 
экономист, Ақтоғай аудандық 
Халық банк бөлімшесінде менеджер, 
аудандық жастармен жұмыс жасау 
орталығының директоры, Қарағанды 
облыстық олимпиадалық резервті 
дайындау орталығында менеджер, 
Абай қаласы әкімі аппаратының бас 
маманы, аудандық ішкі саясат бөлімінің 
басшысы болып  жұмыс істеген. 2017 
жылдан бастап бүгінгі күнге дейін 
Ақтоғай ауданы әкімінің орынбасары 
қызметін атқарды.

Жиынға аудандық мәслихат төрағасы 
Рашид Абеуов, аудандық мәслихат 
депутаттары, мекеме, бөлім басшылары 
мен кент, ауылдық округ әкімдері  
қатысты.

Өз тілшімізден.

* Құқық заңнамасы Ақтоғай  ауданы Ортадересін ауылдық округінің 

сайланған әкімін тіркеу туралы 
ХАБАРЛАМА

«Қазақстан Республикасындағы Сайлау туралы» Қазақстан Республикасы 
Конституциялық заңы 14-бабының 9 тармақшасына, 45-бабына, 113-11 бабының  
1- тармағына сәйкес, 2024 жылғы «04» тамызда өткен Ақтоғай ауданы Ортадересін 
ауылдық округі әкімі сайлауының  қорытындылары туралы учаскелік сайлау 
комиссиялары, аудандық сайлау комиссиясының хаттамаларының негізінде Орта-
дересін ауылдық округінің әкімін Ақтоғай аудандық сайлау комиссиясы тіркеді.

 1) Кркруов Сейтқали Бейсембайұлы, 1964 жылы туған, Ортадересін ауылдық 
округінің әкімі, Ортадересін ауылдық округінің тұрғыны (тіркелген күні: 06.08.2024 
жыл). 

Ақтоғай аудандық сайлау комиссиясы.

СООБЩЕНИЕ
о регистрации избранного акима Ортадересинского 

сельского округа Актогайского района района
В соответствии с подпунктом 9 статьи 14, статьей 45, пунктом 1 статьи 113-11 

Конституционного Закона Республики Казахстан «О выборах в Республике Казахстан» 
на основании протоколов участковых избирательных комиссий Актогайской районной     
избирательной комиссии об итогах выбора акима Ортадересинского сельского округа 
Актогайского района Карагандинской области, состоявшихся 4 августа 2024 года, на 
основании решения Актогайской районной избирательной комиссии зарегистрирован 
аким Ортадересинского сельских округа.                          

1)  Кркруов Сейткали Бейсембаевич, 1964 года рождения, Аким Ортадересинского 
сельского округа, проживает в Ортадересинском сельском округе (дата регистрации: 
06.08.2024 год).

Актогайская районная избирательная комиссия.

Қарағанды облысы Ақтоғай ауданының сайланған 
әкімін тіркеу туралы Ақтоғай аудандық сайлау 

комиссиясының хабарламасы
«Қазақстан Республикасындағы сайлау туралы» Қазақстан Республикасы 

Конституциялық заңы 14-бабының 9) тармақшасына, 45-бабына, 113-11-бабының 
1-тармағына сәйкес, Қарағанды облысы Ақтоғай ауданы әкімі сайлауының 
қорытындылары туралы,  учаскелік сайлау комиссиялары, аудандық сайлау 
комиссиясының хаттамаларының негізінде Ақтоғай аудандық сайлау комиссиясы 
Аманжолов Абылай Базылұлы, 1984 жылы туған, Ақтоғай ауданы Ақтоғай ауылының 
тұрғыны, Ақтоғай ауданының әкімінің орынбасары қызметін атқарған, 2024 жылы 
11 тамызда өткен сайлау қорытындысы бойынша Қарағанды облысы, Ақтоғай 
ауданының әкімі болып тіркеді.

Ақтоғай аудандық сайлау комиссиясы.

Сообщение Актогайской районной избирательной 
комиссии о регистрации избранного акима 

Актогайского района Карагандинской области
В соответствии с подпунктом 9) статьи 14, статьей 45, пунктом 1 статьи 113-

11 Конституционного закона Республики Казахстан «О выборах в Республике 
Казахстан» на основании протоколов участковых избирательных комиссий и 
протокола районной избирательной комиссии об итогах выборов акима Актогайского 
района Карагандинской области, состоявшихся 11 августа 2024 года, Актогайская 
районная избирательная комиссия зарегистрировала Аманжолова Абылай 
Базылулы, 1984 года рождения, проживающего в селе Актогай Актогайского района, 
работавшего заместителем акима Актогайского района, акимом Актогайского района 
Карагандинской области .

Актогайская районная избирательная комиссия.

Государственные служащие играют 
ключевую роль в функционировании 
государственной системы Казахста-
на, обеспечивая выполнение госу-
дарственных функций и услуг.
Права государственных служащих 

регулируются различными законода-
тельными актами, включая Консти-
туцию, Трудовой кодекс, Закона «О 
государственной службе Республики 
Казахстан» и другие правовые 
акты, которые обеспечивают не 
только правовую базу для защиты и 
реализации их трудовых прав, но и 
охватывают широкий спектр аспектов, 
направленных на их профессиональное 
развитие и благосостояние.
Основные положения о трудовых 

правах государственных служащих 
включают:
Право на труд когда государственные 

служащие имеют право на свободный 
выбор труда и на справедливые условия 
труда, в том числе на безопасные и 
здоровые условия работы, равно как и 
все граждане.
Режим рабочего времени и вре-

мени отдыха. В соответствии с 
действующим законодательством 
для государственных служащих 
устанавливается нормальная продол-
жительность рабочего времени. Также 
предусмотрены перерывы для отдыха 
и питания, выходные и праздничные 
дни, а также ежегодные оплачиваемые 
отпуска.
В настоящее время Агентство по делам 

государственной службы является 
уполномоченным государственным ор-
ганом осуществляющим мониторинг 
соблюдения режима рабочего времени 
государственными органами. Данное 
нововведение является одним из важных 
направлений деятельности нашего 
Агентства, поскольку мониторинг 
рабочего времени государственных 
служащих является важным эле-
ментом управления персоналом и 
повышения эффективности работы 
государственных органов.   
Заработная плата. Государственные 

служащие имеют право на получение 
заработной платы в соответствии с 
занимаемой должностью. Заработная 
плата выплачивается регулярно и в 
полном объеме.
Профессиональное развитие и обу-

чение. Государственные служащие 
имеют право на повышение ква-
лификации, переподготовку и допол-
нительное образование. Государство 
обеспечивает условия для их про-
фессионального развития. 
К примеру, Академия государствен-

ного управления при Президенте 
Республики Казахстан играет важную 
роль в подготовке квалифицированных 
кадров для государственной службы. 
Широкий спектр образовательных 
программ и курсов, инновационные 
методы обучения и практическая 
направленность делают Академию 
ключевым учреждением в системе 
профессионального образования госу-
дарственных служащих в Казахстане.
Также можно привести в качестве 

примера программу «Болашак», кото-
рая направлена на обучение граждан 
в ведущих зарубежных учебных 
заведениях с целью подготовки высо-
коквалифицированных специалистов 
для различных отраслей экономики, 
включая государственную службу.
Важно отметить, что государственные 

служащие, поступающие в Академию 
или участвующие в программе «Бола-
шак», имеют право на сохранение 
рабочего места на период обучения и 
получить образование абсолютно бес-
платно за счет государства.     
Трудовая дисциплина и ответствен-

ность. Государственные служащие 
обязаны соблюдать трудовую дисцип-
лину, выполнять свои должностные 
обязанности в соответствии с законо-
дательством нарушение которых 
может привести к дисциплинарной 
ответственности.
Защита трудовых прав. Государствен-

ные служащие имеют право на защиту 
своих трудовых прав и законных 
интересов, который включает право на 
обращение в судебные и другие органы 
для разрешения трудовых споров.      
Агентство по делам государственной 

службы играет ключевую роль 
в организации и управлении 
государственной службой. Его деятель-
ность направлена на обеспечение 
соблюдения норм и стандартов, защиту 
прав интересов государственных 
служащих, а также на повышение 
эффективности и прозрачности работы 
государственных органов.
Департаментом Агентства по Кара-

гандинской области на постоянной 
основе идет конкретная работа в  
данном направлений. Департамент 
на постоянной основе осуществляет 
контроль за соблюдением правил и 
стандартов государственной службы 
который включает мониторинг 
соблюдения законодательства, пра-
вил этики и профессионального по-
ведения, занимается защитой прав 
государственных служащих в случае 
нарушений со стороны работодателей. 
Это включает консультации, предо-
ставление правовой помощи и 
защиту интересов в судебных и адми-
нистративных процессах.
В целом необходимо отметить, 

что система трудовых прав госу-
дарственных служащих в Казахстане 
направлена на обеспечение справед-
ливых условий труда и социальной 
защиты государственных служащих. 
Эти права способствуют не толь-
ко защите интересов самих 
государственных служащих, но и повы-
шению и качества государственной 
службы в целом. Соблюдение и 
реализация этих прав является важным 
аспектом устойчивого развития 
государственной службы в Республике 
Казахстан.  

Ж. Сарсен,
Руководитель Департамента 

Агентства по делам 
государственной службы

по Карагандинской области,
председатель совета по этике.

ТРУДОВЫЕ ПРАВА 
ГОСУДАРСТВЕННЫХ 

СЛУЖАЩИХ 

Жемқорлықпен күрес бүгінде 
мемлекеттік түйткілді мәселеге 
айналып отыр. Адам баласына 
жат қасиеттің алдын алу 
мақсатында аудан бойынша 
жоспарлар бекітіліп, жүйелі түрде 
жұмыстар атқарылып келеді.  
Аудан халқының ертеңі үшін, 
өскелең ұрпақ алдында еңсемізді 
биік ұстау үшін, бұл кеселді түп 
тамырымен жою мақсатында 
аудандық жастар ресурстық 
орталығының ұйытқы болуымен 
түрлі іс шаралар атқарылуда. Ел 
экономикасының өсіп-өркендеуіне 
өрескел кедергі келтіретін 
жемқорлықтың алдын алуда аудан 
әкімдігі жанындағы сыбайлас жем-
қорлыққа қарсы күрес мәселелері 
жөніндегі аумақтық комиссияның 
отырыстары жиі өткізіліп тұрады. 

Таяуда жастар ресурстық орталы-
ғының ұйымдастыруымен 
сыбайлас жемқорлықтың 
алдын алу мақсатында ауыл 

Мақсат – жемқорлықты жою
тұрғындарына түсіндірме жұмыс-
тары жүргізіліп, таратпа қағаздары 
таратылды.

«Мемлекет пен қоғам 
жемқорлыққа қарсы күресетін 
бір күш болуға тиіс. Жемқорлық 
– жай құқық бұзушылық емес. Ол 
мемлекеттің тиімділігіне деген 
сенімді сетінетеді және ұлттық 
қауіпсіздікке төнген тікелей 
қатер болып саналады. Біз түпкі 
мақсатымыз – жемқорлықты 
құбылыс ретінде жою үшін 
жемқорлыққа қарсы заңнамаларды 
жетілдіру арқылы жем-қорлықпен 
күресті қатты күшейтуіміз 
керек»,– демекші адалдық ардың 
ісі екендігін көрсете отырып, 
қоғамдық кеселге қоғам болып күш 
біріктіріп, қызмет жасау еліміздің 
әрбір азаматының адамдық 
борышы.

Н.Өміржанова,
Аудандық жастар ресурстық 

орталығының бас маманы.

Ақтоғай ауданындағы Нүркен 
ауылының құрылғанына – 50 жыл 
толуына орай, ауыл халқы бірігіп, 
ұланасыр той жасады. Той аясында 
жұртшылық көп шоғырланатын 
аумақтар абаттандырылып, жаңар-
ту жұмыстары жүргізілді. Әуел 
баста Жамшы атанған жазиралы 
мекеннің саябағында киіз үйлер 

Жазиралы Жамшының тойы

рылып жатқан іс-шаралардың 
барлығы ауыл тұрғындарының 
талап-тілектерін ескере отырып 
жасалған. Қасиетті ауылдың та-
рихы той үстінде тарқатылып, 
тағылымды шаралар жалғасын 
тапты. Дүбірлі тойдың басы округ 
әкімдігі ғимаратына алғашқы 
директоры Қауаз Мұқажановқа ар-
налған мемориалдық тақтаның 

ашылу салтанатымен басталды. 
«Жамшы» кеңшарының іргетасын 
қалаған алғашқы директор Қауаз 
Мұқажанұлы туралы замандастары 
естелікпен бөлісіп, ақжарма тілегін 
жеткізді.

– Қауаз Мұқажанұлы – Ақтоғай 
ауданының Құрметті азаматы, есімі 
«Қазақ жерінің зиялы азаматтары» 

тігіліп, ақ дастарқан жайылды. 
Ауыл тұрғындары мен қонақтары 
үшін концерттік бағдарлама ұйым-
дастырылып, жиылған жұрт ұлттық 
ойындардан сайысқа түсті.

Бір айта кетері, мерекелік шара-
ны ауыл тұрғындары өздері ұйым-
дастырған. Бұған қоса, қомақты 
қаржы жинап, ақшаны Нүркен 
селолық округін көркейтуге ба-
ғыттапты. Мереке аясында атқа-

атты кітабына енген 
тарихи тұлға. «Халықтар 
достығы» орденінің, «Ерен 
еңбегі үшін», тағы басқа 
медальдардың иегері. 
КСРО АШМ шешімімен 
республика ғалымдарымен 
бірлесіп «Дегерес» қой 
тұқымының авторы, – 
деді Қауаз Мұқажановтан 
кейін директор қызметін 
атқарған, мемлекеттік 
қызмет ардагері Мейірхан 
Тәтибеков. Бұдан кейін той 
аясында жөндеуден өткен 
«Шопан ата» ескерткішінің 
ашылу салтанаты өтті. 
Сонымен қатар, Нүркен 
ауылдық округінің әкімі 
Жантемір Құдайбергенов, 
той ұйымдастыру алқа-
сының төрағасы, ақын 
Бақытжан Әрінов құттықтау 
сөзін жеткізді. Жеке кә-
сіпкер Талғат Серменов пен 
Мейрамгүл Қуатбекова 1 
миллион теңге тұратын 
толық комплектілі музы-

калық аппаратураны ауылдың 
мәдениет үйіне сыйлады. Аймақтық 
«Балқаш өңірі» газеті ақпараттық 
қолдау көрсетті. Мерейлі тойдың 
екінші күні «Жамшы» асыл тұқымды 
қой өсіру кеңшарында алғашқы 
құрылған күннен бастап еңбек еткен 
марқұмдарды, батыр бабаларды, 
көрнекті тұлғаларды еске алып, 
аруақтарға құран бағыштаумен 
басталды. Нүркен ауылдық округінің 

бас имамы Жүніс Әбділдаұлы қатым 
Құран түсірді. Ақтоғай ауданы 
әкімінің міндетін атқарушы Серік 
Қабылұлы көпшілікті мерейтоймен 
құттықтады. Мерейтой қарсаңында 
Мұхтарбек Шоқанов пен Манарбек 
Ибраһимнің «Ақсеңгір – қайнар 
бұлағым» тарихи-танымдық естелік 
кітабы және Еркін Аяғанның 
«Жамшы тарихы» тарихи-деректік 

кітабының тұсауы кесілді. Жазба 
ақындар арасында «Аяулы Жам-
шы мекенім» тақырыбында 
өткен мүшәйра жеңімпаздары 
марапатталды. Отыз ақынның 
ішінен іріктеліп шыққан ақын 
Мүсіркеп Сейдахмет I орынды, 
Саят Тұяқбаев пен Айдын Байыс 
II орынды, Қуаныш Аманқұлов, 
Ардақ Игенова, Манарбек Ибраһим 

III орынды еншіледі. Сондай-
ақ, арнайы сыйлықты Жандос 
Түсенов қанжығасына байлады. 
«Жамшы» триосының орындауында 
Манарбек Ибраһимнің «Перзентімін 
Жамшының» әні мен Ардақ 
Игенованың «Нүркен батыр мек-
тебі» атты жаңа әнінің тұсауы 
кесілді. Жаңа туындыны әнші 
Ринат Қонақбай шырқады. «То-
қырауын толқыны» ансамблі 
көрерменге көтеріңкі көңіл-күй 
сыйлады. Арқаның толағайлары 
қазақ күресінен сынға түсіп, мық-
тыны анықтады. Нәтижесінде, 
74 келі салмақ дәрежесінде 
III орын Нұрмұхаммед Ботбай 

(Қызыларай), II орын Айбол Әбді-
кәрім (Ақтоғай ауданы), I орын 
Бекслан Сатыбалдинге бұйырды. 
82 келідегі балуандар сайысы да 
ұзаққа созылды. Бұл белдесуде III 
орынға Ержан Теміржанов (Балқаш 
қаласы), II орынға Мағди Дүйсетай 
(Қарқаралы), I орынға Саяхат 
Мәжкен (Ақтоғай ауданы) табан 
тіреді. Қарсыластарынан басым 

түскен Саяхат Мәжкен бас балуан 
атанып, бәйгеге тігілген мотоциклді 
еншіледі. Аламан бәйгеде 17 ат 
жарыс жолына шықты. Ақтоғай 
ауданы, Нүркен ауылдық округі, 
Жидебай ауылының қос бірдей 
аты бәйге алдынан көрінді. Ержан 
Жүнісовтің «Томирис» атты тұлпары 
мәре сызығын бірінші кесіп, 1 млн. 
теңгені еншіледі. Екінші орынды 

Мәдікен Сексенұлының «Қазына» 
атты арғымағы 500 мың теңгені 
иеленді. Үшінші болып, Жаңаарқа 
ауданының Бидайық ауылынан 
келген Нұрсұлтан Күлмановтың 
«Сүлікқара» атты сәйгүлігі 300 мың 
теңгені қанжығасына байлады. 
Төртінші орын Ақадырдың атынан 
қатысқан Нұрбол Қоймановтың 
«Самал» есімді жүйрігіне бұйырды.   
Айтулы істің басы-қасында жүрген 
ауыл азаматтарына, мекеме 
ұжымдарына арнайы Алғыс хат 
табысталды. 

Нұрдос КӘРІМ, 
Жамшы ауылы.

Нүркен селолық кеңесі бойынша сауда бірлестігінің (куста) 
меңгерушілері К.Алтынбекова, С.Жақанов, М.Балғабаев, 
Н.Байсақалова, сатушылар Ү.Алтынбекова. Ж.Шаяхметова, 
Ш.Жакупова, бөлімшелердегі сатушылар С.Зейнетоллина, 
М.Молдағабылова, Б.Бейсенбина, Б.Аханова, Р.Таласбаева, 
С.Тілеуқұлова, Ж.Ниқанбекова, Б.Әлішерова, Е.Иманқұлов, 
Д.Тұяқбаева, Р.Аманбекова, автодүкеншілер Ө.Бұланбаев, 
Д.Қаршығин, М.Халиоллин халыққа сауда қызметін көр-
сетіп, қажетті азық-түлік пен тауарлар жеткізуде іркіліс бол-
дырған жоқ.

Кеңшарда жинақ кассасының (Халық банкі) бөлімшесі 
ашылып, онда  Ж.Қауанова халыққа оңтайлы қызмет көрсе-
туге қол жеткізді.

Полицияның учаскелік өкілдері О.Балкеев, А.Смағұлов, 
Б.Қашқынов, Т.Көшербаев қоғамдық тәртіптің мүлтіксіз 
болуын қамтамасыз етті.

Селодағы балабақша меңгерушілері П.Қасымова, А.Ал-
тынбекова, С.Мұстафина, К.Исина басқаруындағы тәр-
биешілер ұжымы бүлдіршіндер тәрбиесін ұйымдастыруда 
кәсіби шеберліктерін көрсетті. Мұнда сүт кухнясы жұмыс 
жасады.

Кеңшар орталығында әуелі негізгі мектеп болып, одан 
кейін Н.Әбдіров атындағы орта мектепке айналған білім 
ордасында әр жылдары директорлары болып З.Әлина 
(меңгеруші), Т.Моншақбаев, С.Бакиров, Б.Әбдірахманова, 
А.Шаженова, Калинин орталау (сегізжылдық) мектебінде 
М.Солтанбеков, М.Сәкенов, С.Ботқабаев, Т.Нұрахметов, 
Ж.Тохметов, Бірлестік мектебінде З.Аманбаев, М.Балғабаев, 
Б.Айтбаев, Ж.Смағұлов, Ғ.Досмақов, С.Серіков, Н.Хамиева, 
Т.Нұрахметов, Н.Әбдіров атындағы орта мектеп жанындағы 
интернатта меңгерушілері П.Қасымова, М.Тәтибекова, С.Ба-
кирова, Г.Рахымбекова, А.Кенжина, Б.Хамитова, мектептің 
шаруашылық меңгерушісі Ә.Байболатов еңбек еткен тұста 
осы ұжымдардың тәжірибелі педагогтары, тамаша ұстаздары 
мен тәрбиешілері жас ұрпаққа сапалы білім мен тағылымды 
тәрбие беру ісінде толайым табыстарға жетіп отырғанын 
айта кету керек.

Шопан-бақташылар мен механизаторлардың, қосалқы сала-
лардағы жұмыскерлердің, мамандардың қажырлы еңбегі, 
дирекцияның табанды ұйымдастырушылық жұмыстары 
мен партия, кәсіподақ, комсомол комитеттерінің қолдау 
көрсетіп жасаған іс-қимылы, селолық атқару комитеті мен 
депутаттардың, әлеуметтік-мәдени сала қызметкерлерінің 
белсенділігі нәтижесінде «Жамшы» кеңшары респуб-
ликадағы іргелі шаруашылықтың біріне айналып, бірнеше 
дүркін аудандық, облыстық, республикалық социалистік 
жарыстардың (қазіргіше рейтинг) жүлдегері атанып, Құрмет 
грамоталарымен, дипломдармен, ауыспалы Қызыл тулармен 
марапатталды. 

КСРО Ауыл шаруашылығы министрлігінің 1982 жылдың 
13 маусымындағы №255 бұйрығымен мал шаруашылығын 
дамытудағы ең жоғарғы көрсеткіштерге жеткені үшін Бү-
кілодақтық конкурстың жеңімпазы дипломына ие болды. 
Бесжылдықтың тапсырмаларын орындаудағы жоғарғы 
көрсеткіштері үшін Қазақстан Компартиясы ОК, Қазақ 
КСР Жоғарғы Кеңесі Президиумының және Қазақ КСР 
Министрлер Кеңесінің 1976 жылдың 21 мамырындағы 
№232 қаулысымен «Жамшы» кеңшары Қазақ Кеңестік 
Социалистік Республикасының Алтын Құрмет Кітабына 
жазылып, Құрмет дипломымен марапатталды. Нүркен 
селосы жобалау, құрылыс жүргізу және абаттандыру бо-
йынша конкурстарда жеңімпаз атанып, алдыңғы үштіктер 
қатарынан көрініп отырды. Жекелеген ауыл еңбеккерлерінің 
еңбегі де мемлекет тарапынан жүйелі марапатталды. Кеңшар 
басшысы Қ.Мұқажановтың да қызметін жоғарғы органдар 
лайықты бағалап, орден-медальдарға ұсынылды. Облыстық, 
аудандық, кеңестер депутаттығына сайланып, облыстық, 
аудандық партия комитетінің мүшелігіне енгізіліп жүрді. 
Мұндай құрмет екінің біріне көрсетіле бермейтіні анық. 

«Замана ескен желдей, өмір көшкен селдей» деген тәмсілге 
орай, бәріне төреші мәртебелі уақыт өз кезегімен тоқтамай 
жылжып, реттеп отырады.

Жаңадан құрылған «Жамшы» қой өсіру кеңшарын 18 
жылға жуық басқарып, қалыптасып, іргелі шаруашылық 
болуына, заманауи орталығының салынуына қызметтік 
өмірінің басым бөлігін арнаған Қауаз Мұқажанұлы 1991 
жылдың 4 мамырында кеңшар директоры лауазымынан 
өз еркімен босату туралы Ақтоғай аудандық партия ко-
митетіне өтініш берді. Мен сол кезеңде аудандық партия 
комитетінің ұйымдастыру бөлімінің меңгерушісі қызметінде 
болатынмын. Таңертеңгілікте Қауаз ағай кабинетіме кіріп, 
өтініш бергелі келгенін айтқан соң, неге мұндай шешім қа-
былдағаны туралы сұрағыма «солай қажет болып тұр» деп 
қана қойды.

Сол күні, яғни 4 мамырда Ақтоғай аудандық партия 
комитетінің бірінші хатшысы – аудандық кеңестің төрағасы 
Р.Ж.Жүнісовтың төрағалығымен өткен бюро мүшелері 
мен атқару комитеті мүшелерінің біріккен отырысында 

«Жамшы» кеңшары: жұлдызды 
жылдары мен өркендеу кезеңінде

«Жамшы» кеңшарының директоры лауазымына лайықты 
кандидатуралар іріктеу мәселесі қаралып, бірнеше варианттар 
ұсынылып, ұзақ талқылаудан соң өкілетті мүшелер бір-
ауыздан осы жолдардың авторына тоқталып, менің қарсылық 
білдіргеніме қарамай, шешім шығарды. Төраға облыстық 
органдарды хабардар етіп үлгеріп, Жезқазғанға іс-сапарға 
тездетіп дайындалуымды, автокөлікпен (2 жүргізуші) түні-
мен жүріп жетуді тапсырды.

Таңертеңіне облыс орталығына жетіп, облыстық партия 
комитеті, облыстық кеңес атқару комитеті, облыстық агро-
өнеркәсіптік кешен басшылары алдынан әңгімелесуден 
табыспен өтіп, ақыл-кеңес, нұсқамалар алып, Жезқазған 
облыстық агроөнеркәсіптік комитетінің 1991 жылдың 5 
мамырындағы №54-к бұйрығымен «Жамшы» асыл тұқымды 
қой өсіру кеңшарының директоры болып тағайындалып, 
Ақтоғайға оралдым. Мамыр айының әдеттегідей мерекелері 
біткен соң, 1991 жылдың 10 мамырында аудан басшысы 
Рымбек Жүнісұлы мені кеңшар ұжымына апарып таныс-
тырды. Бұл мен үшін формальді рәсім еді. Өйткені, «Жамшы» 
өзімнің туған жерім, өскен елім, 1981 жылы 8 ай кеңшардың 
қауіпсіздік техникасы инженері болып істеп, партияға өтіп, 
аудандық комсомол комитетінің екінші хатшысы болып 
сайлануыма байланысты ауысқан болатынмын. Дегенмен, 
іргелі шаруашылыққа басшы болып келудің жөні бір бөлек, 
жауапкершілік жүгі кесек еді.

Жиналыста кеңшардың беделді мамандары Қ.Алдабергенов, 
С.Аяғанов, ауыл ақсақалы Т.Қордабаев, бөлімше басқа-
рушысы Қ.Бейсенбин, партком хатшысы Е.Хасенов сөйлеп, 
игі тілектері мен елдің қолдауын білдірген еді.

Менің кеңшар директоры қызметіне кіріскен кезім Кеңес 
Одағында жүргізіліп жтқан кең көлемді саяси-экономикалық 
реформаның өрістеп, елді демократияландыру үрдістері, 
нарыққа көшу бел алған кезең болатын. Сондықтан да бұл 
өзгерістерді есепке алмай, бұрынғы таға-шегесіне дейін 
бөліп, қажетті дотация бөліп отыру көзделген жоспарлы 
экономикадан бірте-бірте алшақтай беретіндігімізді ес-
кермей, баяғы сарынмен жүре беру дұрыс болмас еді. 
Сондықтан бірінші өндірістік кеңесімде кеңшардың бас 
мамандарына, бөлімше басқарушыларына барынша дер-
бестік берілетіні, бірақ, сонымен қатар, жүктелген жұмыс 
саласына жауапкершілігін күшейтулері ескертілді, бір апта 
ішінде жауапты учаске бойынша даму жоспарын жасап, 
көрсету тапсырылды.

Шаруашылықтың қалыптасқан кадрлары бұл істі мерзі-
мінде жасап, осы құжаттары арқылы олардың алдағыны көре 
білуін де бағалау мүмкіндігі туды. Нарыққа көшудің алғашқы 
белгісі сынды арендалық-мердігерлік әдіс шаруашылыққа 
енгізілген екен, оны әрі қарай тереңдету жұмыстары жалғасты. 
Елде көптеп шаруа қожалықтарын құру, фермерлікті да-
мыту туралы жоғарғы органдар тапсырмасына сәйкес аудан-
дағы алғашқылардың бірі болып шаруа қожалығын 1-2 
жыл бұрын құрған Зікең ақсақал мен Исатай Көпбаевтың 
шаруашылығына мүмкіндігінше кеңшар тарапынан көмек 
көрсетіліп отырды. Негізгі бағыт – мал шаруашылығын, оның 
ішінде асыл тұқымды қой шаруашылығын дамыту, олардан 
алынатын өнімдердің сапасын жақсарту, өңдеу цехтарын 
ашу бойынша жұмыстар әрі қарай да жалғасын тапты. Сау-
лық отарлар құрамында кәрі қойлардың көбеюі, қыстың 
қолайсыз ауа-райы, т.б. себептерден мал қыстату жылында 
бірталай көлемде қой малы шығын болған екен. Оған маусым 
басындағы суық жаңбырдан қырқылған кәрі саулықтардың 
өлім-жітімге ұшырауы қосылып, біраз қиыншылықтар әкел-
генмен, шаруашылық жағдайын түзетуге тиісті шаралар жа-
сау қолға алынды.

Алдағы уақытта қалған 37 000 бас қой мен 600 бас жыл-
қыны өз төлі есебінен көбейту жоспарланды. Ірі қара 300 
бастан 600 басқа дейін жеке сектордан сатып алумен жет-
кізіліп, бұл істі ұйымдастыру С.Шөкенов ақсақалдың бас-
шылығымен жүргізілді. Келесі жылы Торғай облысының 
«Терісаққан» кеңшарынан 100 бас қазақтың ақбас сиыры 
әкелінді. Калинин бөлімшесіндегі механикаландырылған, 
жұмыскерлеріне толық жағдай жасалған, автономды су көзі 
бар мал бордақылау алаңы пайдалануға берілуі ірі малдардың 
салмағын жоғарғы кондицияға жеткізіп, ет комбинатына 
өткізуге мүмкіндік берді.

Түйткілді мәселенің бірі шопан кадрлардың жетіспеушілігі 
еді. Бұл, әсіресе, Бірлестік бөлімшесінің қыстақтарында 
қатты сезілетін. Өйткені бұл бөлімшеден елдің орталыққа 
көшуі көбірек еді. Осыған байланысты Қазақстан мен 
Моңғолия үкіметтері арасындағы  Еңбек келісім-шартына 
сәйкес, ондағы қазақ ағайындардың тарихи отанына оралу 
мүмкіндігін пайдаланып, кеңшарға қандастарымызды үгіттеп 
әкелу үшін Бірлестік бөлімшесінің басқарушысы Бегендік 
Ахановты жібердік. Үлкен ұйымдастырушылық жұмысының 
нәтижесінде Моңғолиядан 24 отбасын (100 шақты адам) 
қыркүйек айында көшіріп алып келіп, Қарағанды вокзалынан 
автобустармен, жүк көліктерімен салтанатты түрде күтіп 
алып, кеңшарға әкелдік. Олардан 2 отбасы №1 фермаға, 
біреуі орталыққа қалдырылып, қалғандары №2 ферманың 
қыстақтарына шопан, көмекші болып орналастырылды. 
Орталықта қалған Аймерей Исхан коменданттыққа тағайын-
далды. Көшіп келген ағайындардың әр отбасына кеңшардан 

*Нүркен ауылдық округіне –50 жыл

1 бие, 1 сиыр, 15 бас қой беріп, соғымдарына 1 жылқыдан 
босаттық. Бұл олардың қоғамдық малмен қоса өз малдарын 
да өсіруге бағытталған ынталандыру шаралары еді. Қан-
дастардың ішінде Шәріпхан, Шәме, Зәйітқажы, Төленіш, 
Төлеген, Қапсамет сияқты мал шаруашылығына төселген, 
Моңғолия марапаттарын алғандар да бар еді. Қыстақтағылар 
орталықтан бір-бір «туысқан» тауып, ерулік берісіп, жылдам 
бейімделіп кетті. Келесі жылы Моңғолиядан келген өкілдер 
жасалған жағдайға риза болып кетті.

Кеңшардың кадрлары арасында да ауыс-түйістер болып 
жатты. Жұмысшылар комитетінің төрағасы Б.Иманбаев 
ауданға қызмет ауыстырып, орнына бұрынғы кеңшар ди-
ректоры Қ.Мұқажанов сайланды. Бас зоотехник Т.Мақа-
шевтың орнына С.Әбеуов, бас мал дәрігері М.Кенжиннің 
орнына Х.Мұхамедин, трактор бригадасының бригадирі 
болып И.Оспанов (№2 ферма), М.Аманбеков (№4 ферма) 
тағайындалды.

Кеңшардың барлық өндірістік салалары бойынша қажет 
мәселелерді тиімді шешу үшін Балқаш кен-металлургия 
комбинатымен (Р.Төлеубаев, В.Мазуренко), «Балқашқұ-
рылыс» трестімен (Н.Нысанбаев, Т.Аралбаев), Ақшатау кен-
байыту комбинатымен (Б.Садықов, С.Қойшанов), Балқаш 
ет комбинатымен (Д.Нүркеев), Жамбыл (А.Жолшыбеков) 
және Семей жүн өңдеу фабрикаларымен, басқа да көптеген 
ірілі-ұсақты кәсіпорындармен, облыстық басқармалармен 
іскерлік байланыстар жаңа сапада жалғастырылды.

Кеңшар асыл тұқымды шаруашылық болғандықтан, 
ғылымнан бір сәт те қол үзуге болмайтын еді. Бұл орай-
да «дегерес» қойын жетілдірумен ұзақ жылдар бойы 
шұғылданып келе жатқан республикаға белгілі ғалымдар 
Т.Садықұлов, Қ.Бегембеков, Қ.Бекбосынов іс-сапарға 
жиі келіп, бағыт-бағдар, келелі кеңестерімен үлкен көмек 
жасады, жаңа жамшылық түрін шығару мақсатты жүргізілді.

Егіншілікті әртараптандыру мақсатында Көкшетау облы-
сының Зеренді ауданынан «Саратовская-29» 1 класты бидай 
тұқымы әкелініп, ол Калинин бөлімшесінің ертеректе 
болған су қоймасының аяғына 600 гектар жерге себіліп, әр 
гектарынан 10 центнерден өнім алынса, 1993 жылы аудан 
бойынша ең жоғарғы көрсеткіш – 15 центнерден өнім алынып, 
300 тонна сапалы бидай бірінші рет Жарық астық қабылдау 
пунктіне өткізілді. Аудан бойынша ең таңдаулы комбайншы 
деп танылған Ж.Хамиев тәуелсіз Қазақстанның ең бірінші 
жоғарғы марапаты – Президенттің Құрмет грамотасына ие 
болды.

Шаруашылықтың қыр-сырын тереңірек меңгерген соң, 
ауыл шаруашылығының ағымдағы бітпейтін жұмыстарына 
басшылықтан тыс, шешімін табуды күтіп, тоқтап тұрған 
ірі құрылыс объектілерінің мәселелерімен шұғылдану 
керек болды. Өйткені, Министрлік тапсырмасымен тұрғы-
зылған кеңшар орталығының бас жоспарына сәйкес, «При-
балхашстрой» құрылыс тресті бастап, әлі аяқталмай қалған 
екі қабатты кеңсе ғимараты, сауда кешені, дәрігерлік амбу-
латория және селодағы бүкіл тұрғын үйлерді орталық жылу 
қазандығына қосу, кәріз жүйесін жетілдіріп, биотазарту 
қондырғысын іске қосу сияқты күрделі міндеттер тұр еді. 
Жезқазғанға іс-сапармен барғанымда осы жобаларды іске 
асыруға көмектесуді сұрап, сол кездегі облыстық ауыл ша-
руашылығы басқармасы бастығының құрылыс жөніндегі 
орынбасары Н.И.Подурянға бардым. Осы лауазымда 
ұзақ жылдар отырған парасатты да білікті тұлға Николай 
Иванович ықыласын білдіре қолдап, «жылу жүйесі жобасы 
1982 жылдан дайын жатыр ғой, мердігер тапсаң болды, 
аяқталмай қалған объектілер бойынша бас мердігер – трестке 
қозғау салу керек, бәрінің де бөлінген қаржысы дайын 
жатыр, тек шарт жасасып, объектілердің біткен жұмыстары 
туралы актілерге қол қойып, бекітіп берсең болды, ақшасын 
аударып беріп отырамыз», – деп кірген шаруамды толық 
шешіп берді.

Балқаш қаласындағы «Казсантехмонтаж» АҚ басшыларына 
жолығып, олардың айтуымен СПМК-15 деген бөлімшелерінің 
прорабы Евгений Александрович Сафроновпен келісіп, 
мердігер ретінде келісім-шартқа отырып, ол 1992 жылдың 
жазында жұмысты бастап, 3 айдың ішінде түгел дерлік кө-
шелердегі тұрғын үйлерді, кеңсенің жаңа ғимаратын жылу 
жүйесіне қосып берді. Келесі жылға қалған 1 көшені жасап, 
орталықтандырылған жылу жүйесіне барлық үйлер қосылды.

Пайдаланылған құбырлар вермикулитпен (жылу жібер-
мейтін) қапталған, тиісті тереңдікке жатқызылып, сапалы 
дәнекерленген еді. Жылу жүйесімен бірге суық су жүйесі де 
қоса тартылып, үйді-үйге енгізіліп берілді. Мұның өзі ауыл 
еңбеккерлері тұрмысын қалалық жағдайға бір табан болсын 
жақындатқандай еді...

Жылу орталығында бұрыннан тұрған қуатты «Братск-3» 
қазандығы жылуды қалыпты беріп тұрса да, сенімділік пен 
қауіпсіздік үшін келесі жылы «Шұбартау» кеңшарында 
пайдаланылмай тұрған осындай жаңа 2 қазандық 70 тонна 
бидайға айырбасталып алынды.

Жалғасы. Басы газетіміздің №27-
28  (7969-7970) сандарында).

М.Тәтибеков,
Кеңшардың бұрынғы директоры,

мемлекеттік қызмет ардагері.

(Жалғасы бар).

«Өкітай (Сергей) Әлиханұлы Бөкейхановтың 
Қазақстан геологиясына қосқан ерен еңбегі»

(Соңы. Басы газетіміздің өткен 
№25-27 (7967-7969) сандарында).

Жалпы Жезқазған мыс кендері алты 
геологиялық-өндірістік аудандарға 
бөлінген: Ақиш-Спасск, Оңтүстік-
Батыс Покро, Солтүстік Покро, Зла-
тоуст, Кресто және Анненск. Бұл 
аудандардағы кеннің минералдық 
құрамы: борний, халькозин, халь-
копирит, галенит, бегехтинит, сфале-
рит, пирит, арсенопирит, альгондит, 
домейкит. Тереңдігі 10-60м тотығу 
белдемінде азурит, малахит, хризо-
колла, куприт, элит және таза мыс 
түзіледі. Бұл туралы С.Бөкейханов 
мақаласында атап көрсетеді. 
Ғалым Кресто ауданын жан-жақты 

зерттеген. Ауданның ерекшелігін атап 
көрсетеді. Жезқазғанның бар-лық кенді 
аудандарының ішінде “Кресто көбінесі 
бөлшектенген, төбешікті рельефтерге 
ие. Құрылымдық және территориялық 
белгілеріне байланысты Кресто 
ауданының кенді аумағы 3 участокке 
бөлінеді.
Покров ауданы, Жезқазғанның 

басқа кенді аудандарына қарағанда 
орталыққа қарай оңтүстік бөлігінде 
Тасқұдық-Покров брахиантиклина-
лында орналасқан. Ауданның рельефі 
төбешікті. Жекелеген төбелердің 
салыстырмалы биіктігі 10-15 метрден 
аспайды. 
Петро ауданы Покров ауданынан 

батысқа қарай құлайды. Ауданның 
рельефі төбешікті. Ауданның  шығы-
сында Петров төбешігінде орналасқан. 
Құрылымдық ерекшелігіне байланыс-
ты Петро ауданы 2 участокке бөлінеді: 
шығыс участок-Петро төбешігі және 
батыс участок-Петро опырығы. Ғалым 
ауданның минералды құрамына дейін 
зерттеп, тиянақты есептеп көрсетеді. 
Тасқұдық ауданы Покров ауданынан 

солтүстікке қарай 6 км жерде ор-
наласқан. Рельефіне байланысты кенді 
аумағы жазықта көрсетілген. 
“Златоуст ауданы Покров ауданынан 

4 км солтүстікке қарай жатыр. Бұл 
жерде қазір кен өндіріліп жатыр,” – 
деп көрсетеді автор. Рельефі жағынан 
төбешікті, биіктігі салыстырмалы түр-
де   метрден аспайды. 
Ғалым осы аудандардың әрқайсысын 

тиянақты зерттеп, құрамын, ерекше-
лігін, құрылымын қағаз бетіне тәп-
тіштеп түсірген. Жезқазған өңірінің 
жер қойнауында халық шаруашылығы 
үшін аса зор маңызды түсті металдар, 
қара металдар, сирек кездесетін, 
бағалы металдар, жанатын заттар, 
химия өнеркәсібі үшін минералдық 
шикізат, кен-руда шикізаты, құрылыс 
материалдарын тегіс көрсетіп жаза-
ды. Жезқазған өңірі мысқа бай. 
Оның рудасындағы қорғасынның да 
мөлшерін көрсетеді. Жезқазған ру-
дасының ерекшелігі қатпарланған 
түрде кездесетінін жазған. Кен орын-
дарының геологиялық құрылымына 
сипаттама жүргізіп, шикізаттық сапасы 
мен санын бағалау, оларды зерттеу мен 
барлау жұмыстарының болашағы мен 
комплексті бағдарламасында жазады. 
“Ғалымның тағы бір ерекшелігі 

зерттеудің әртүрлі ғылыми әдістерін 
меңгере отырып, Қазақстанның геоло-
гиялық зерттеу жұмыстарын жоғары 
деңгейге көтере білгендігі” .

Заманында Өкітай (Сергей) 
Бөкейханов Одаққа танымал ғалым, 
бірегей геолог-барлаушы, тұлға ретінде 
ортасында ерекшеленеді. Бұған дәлел 
Өкітай (Сергей) Әлиханұлына берілген 
жоғарғы баға. Қалыптасып тұрған 
саяси жүйеге қарамастан ғалымдардың 
Өкітай (Сергей) Бөкейханды жоға-
ры бағалап, мойындауы. Өкітай 
(Сергей) Бөкейханов туралы белгілі 
ғалым,немере інісі болып келетін 
Сырым Бөкейханов “Мен талай жыл 
жұмыс істеген Политехникалық 
институттың геологиялық барлау 
факультетінде Евгений Дмитриевич 
Шлыгин деген ғалым жұмыс істеді. 
Ол Қазақстанның аймақтық гео-
логиялық құрылымының теориясы 
мен моделін алғаш жасағандардың 
бірі. Геолог, геология ғылымдарының 
докторы, профессор. Бір жолы мен 

сөз сөйлеген жиналыстың соңында, 
аса қадірлі академик маған келіп: 
“Сіз Өкітай(Сергей) Әлиханұлымен 
жақындағыңыз бар ма?”- деп сұрады. 
Мен біздің жақындығымызды әңгі-
мелеп бердім. Е.Д.Шлыгин осыны 
естігенде жанып кетті, өзінің 40-50 
ж.ж. Қарсақпай-Жезқазған мысты 
өңіріндегі экспедицияның құрамына 
қалай қосылғанын, онда Өкітай 
(Сергей) Әлиханұлымен танысқа-
нын ерекше әңгімелеп берді. Өкітай 
(Сергей) Әлиханұлының кемел 
білімін, кәсіби деңгейінің жоға-
рылығын, еңбекқорлығын, адами пара-
саттылығын баса айтты.
Академик Е.Д.Шлыгин Өкітай 

(Сергей) Әлиханұлы Бөкейхановтың 
ғылыми және өндірістік ең-бегінің 
жемісті болғандығын Мәскеуде 
КСРО Ғылым Академиясының ке-
зекті сессиясында, “Жезқазғанның 
құрылымдық және кенді аудандары” 
атты баяндамасы дәлелдеп отыр, 
ғалымның жасаған баяндамасы осы 
күнге дейін құндылығын жоғалтпаған 
ғылыми еңбек екенін айтады. Бүгінде 
техникалық өндіріс саласындағы ға-
лымдар баяндаманың құндылығын әлі 
де атап көрсетеді. Зерттеу жұмысының 
ерекшелігін, бірігейлігін, мойындайды. 
Белгілі геолог Василий Иванович 

Штифанов “Қазақ КСР-ның еңбек сі-

ңірген геологы, социалистік еңбек 
ері, Жезқазған кен барлау кеңсесінде 
геолог(1938-1941ж.ж.), Қ.Сәтбаев Ал-
маты қаласына қызметке ауысқан соң 
В.И.Штифанов Жезқазған геологиялық 
барлау кеңсесінің (1941-1957ж.ж.) 
және Жезқазған геологиялық барлау 
экспедициясының (1957-1985ж.ж.) 
бастығы болып еңбек еткен.
Жезқазған-Ұлытау өңірі жер қойнауын 

жан-жақты зерттеу жұмысына, осы 
өңірдегі кен орындарын барлауға көп 
еңбек сіңірген ғалым И.В.Штифанов 
Өкітай (Сергей) Әлиханұлының кәсіби 
біліктілігін өте жоғары бағалаған. 
“Мен Өкітай (Сергей) Бөкейхановты 
1944ж Мәскеуде КСРО Түсті Метал-
лургия Министрлігі өткізген бір 
беделді кеңесте көріп, баяндамасын 
тыңдадым. Өкітай(Сергей) Әлиханұлы 
осында мазмұны терең ойлы, зерттеу 

(Сергей) Әлиханұлы Бөкейхановтың 
еңбектері тарих беттерінен сызылып, 
көлеңкеде еленбей қалған. Осы мақа-
ланы жазуға арқау болған Қазақстанда 
сақталған жалғыз ғылыми мақаласы. 
Ғалымның 1934 жылы КСРО Ғылым 
академиясының ғылыми сессиясында 
жасаған «Жезқазғанның құрылымдық 
және кенді аудандары» атты баян-
дамасы 1935 жылы 700 беттік  «Үлкен 
Жезқазған» монографиясында жа-
рияланды. Монография бүгінде 
Ұлытау облысы Жезді ауданындағы 
музейдің сирек қор фондысында 
сақталған. Белгілі ғалым, геолог, 
Өкітай (Сергей) Бөкейхановтың туысы 
Сырым Райымжанұлы Бөкейхановтың 
2004 жылы Алматыда жарық көрген 
«Өткен күнде белгі бар» атты ес-
телік кітабында автор қысқаша 
автобиографиясын жазды. Тағы да 
БАҚ материалдарында Өкітай(Сергей) 
Бөкейханов туралы заманындағы 
ғалым-геологтардың естеліктері ту-
ралы пікірлері кездеседі. Өкітай 
(Сергей) Әлиханұлы Бөкейхановтың 
өмір жолы, тағдыры, Қазақстанға 
сіңірген ерен еңбегі зерттеуді қажет 
ететін ақтандақ тақырып. Ғалымның 
елге сіңірген адал еңбегін, ғылыми 
мақалаларын зерттеу Қазақстан та-
рихы ғылымындағы өзекті мәселе 
екені сөзсіз. Бұл мақаланың басты 
мақсаты тұлғанын өмір жолын, еңбегін 
бүгінгі ұрпаққа таныстыру, геология 
ғылымындағы лайықты бағасын беру. 
Үлкен Жезқазған мыс алыбын зерттеу 
барысындағы тұлғаның еңбегіне ла-
йықты баға беру. Зерттеу тақырыбы 
ғалымның Орталық Қазақстанның 
кенді аудандарын барлау барысында 
қолданған ерекше әдістерін, кәсіби 
біліктілігін көрсету, бүгінгі геология 
ғылымын зерттеушілерге насихаттау. 
Мақалада қарастырылған барлық 

мақсаттарға сәйкес зерттеу жұмысы 
аз да болса, ғалымның Орталық 
Қазақстанның кенді аудандарындағы 
барлау жұмыстарын, қолдану әдістерін, 
есептеулерін жарыққа шығару еді. 
Ғалымның шығу тегі, өскен ортасы, 
тұлға ретінде қалыптасу тарихымен 
таныстыру да болды. Аталған тақырып 
зерттеуді қажет етеді. 
Қазақ халқының біртуар перзенті, 

бірегей тұлғасы, көрнекті ғалым Өкітай 
(Сергей) Әлиханұлы Бөкейханов 
тарихтан лайықты бағасын алу керек. 
КСРО геология ғылымының дамуына 
қосқан ерен еңбегі бағалану үшін 
еңбектері архивтен көтеріліп, зерттеуді 
қажет етеді. Есіл ер, асылдың сынығы, 
солақай саясаттың құрбаны болды, 
рас. Өкітай (Сергей) Әлиханұлы 
Бөкейхановтың есімі Жезқазған мыс 
кен орындарын зерттеуде Қаныш 
Имантайұлы Сәтбаевпен қатар тұратын 
уақыт жетті. Тектілік тек жатпайды. 
Тарихта көлеңкеде қалған тақырыпты, 
мүмкіндігінше ашуға талпыныс бол-
ды. Дегенмен де дереккөздері өте аз. 
Уақыт өте келе оң нәтиже болатыны 
сөзсіз, себебі бұл адами парызымыз.

Камшат Абдрахманова,
Қарағанды медицина университеті

Қазақстан тарихы және 
әлеуметтік-саяси пәндер 

кафедрасының ассистент-
профессоры.

жұмысын ұсынып, баяндама 
жасады. Ол кезде Өкітай (Сергей) 
Бөкейханов Оңтүстік Оралдағы 
геологиялық экспедицияны бас-
қаратын.
Григорий Никифорович Щерба-

ғалым, геолог, профессор. КСР ҒА-
ның академигі (1972ж.) 1937-1948 
ж.ж. Қазақ КСР ҒА-ның геологиялық 
ғылымдар институтында аға 
ғылыми қызметкер. Академик 
Қ.И.Сәтбаевпен 1948ж әріптес 
болып, Орталық Қазақстан ме-
таллогендік болжау карталарын 
құруға қатысқан. Өкітай (Сергей) 
Бөкейхановтың кәсіби деңгейін 
жоғары бағалаған ғалымдардың 
бірі. 
Қ.И.Сәтбаевта Өкітай (Сергей) 

Әлиханұлының еңбегін, бі-
ліктілігін, кемел білімін баға-
ламауы мүмкін емес. Қаныш 
Имантайұлы Сәтбаев 1929 жылы 
Үлкен Жезқазған мәселесін жан 
жақты зерттеу үшін Одақтағы 
білікті ғалым геологтарды 

шақырғанда Өкітай (Сергей) Әли-
ханұлын да назардан тыс қалдырған 
жоқ. Себебі Өкітай (Сергей) Әли-
ханұлы Бөкейхановтың кәсіби білік-
тілігін жете бағалады.
Жезқазған мыс кен орнының гео-

логиялық құрылысын, таскөмір жү-
йесінің орта және жоғары бөлімдерін 
қамтитын кен қабаттары Тасқұдық, 
Жезқазған свиталарын алғаш 
жіктеген ғалымдардың бірі Өкітай 
(Сергей) Бөкейханов. Қалыңдығы 
250-300м Тасқұдық свитасының 7 
кенді горизонт түзетін қызыл және 
сұр түсті 36 қабаттан тұратындығын, 
олардың литологиялық құрамын да 
тектоникалық құрылымын да алғаш 
зерттеген Өкітай(Сергей) Бөкейханов 
екені ғылыми ортада белгілі болған. 
Жезқазған мыс кені алты геологиялық 
өндірістік учаскіге бөлінгенін: Ақши-
Спасск, Оңтүстік-Батыс Покро, 
Солтүстік Покро, Златоуст, Кресто 
және Анненск учаскілерін ғылыми 
зерттеп, зерделеген де Өкітай (Сергей) 
Бөкейханов еді.
 Тақырып мүлдем зерттелмеген. 

Тарих ғылымдағы ақтаңдақ беттер 
тарихына жатады. Ұлт көсемі Әлихан 
Бөкейхан «халық жауы» болып, 
қуғын-сүргін құрбаны болғандықтан 
тұлғаның туғандары да солақай 
саясаттың құрбаны болды. Өкітай 

* Тарих тағылымы

 Адамға үштағандық тұтастық: тән, жан, рух бірлігі 
тиесілі екеніне ден қойсақ, ұлттық тұтастық та 
үштағанды бірліктен ұлттық табиғат, яғни ғарыш; 
психея, яғни халықтық жаңа мінез және логос, яғни 
ақыл-ойларынан тұратынына еш күман келтіре 
алмаймыз. Осы пікірді Абай жарықтық адам өмірінің 
мәні мен маңызы және мазмұны жайлы ғасырлар бойы 
түрлі ғұламалардың айтып жүрген осы пікірлерін XIX 
ғасырда қазақ танымына лайықтап әрі сол қазақты 
әлемдік ақыл-ой кеңістігіне асқақтатып, былайша 
түйген: «Ақыл, Қайрат, Жүректі бірдей ұста, // Сонда 
толық боласың елден ерек». Жалпы идеология – шын 
мәнінде адамдар санасының ақиқатқа қатынасын 
анықтайтын және қабылдайтын саяси, құқықтық, 
адамгершілік, этикалық 
және философиялық 
идеялар мен 
көзқарастардың жүйесі 
десек, сол идеологияны 
қалыптастырған ұлы 
тұлғалар еңбегін кешегі 
тоталитаризм мейлінше 
ататпауға тырысты, 
ал, тәуелсіздік таңы 
атысымен, сондай әйгілі 
жандарды, олардың 
мұрасын, өмірін зерттеу, 
тәуба дейік, мықтап қолға 
алынуда. 
    Ұлы перзент бір атаға 
немесе бір тайпаға ғана 
емес, иісі киіз туырлықты 
ұлтымызға ортақ тұлға, 
алайда, ең алдымен 
сондай қайраткер 
екендігін жалпақ 
жұртқа танытатын іс-
шараларды өз ұрпақтары 
қолға алатыны белгілі. 
Сондай ұлы бабалардың 
бірі – Байдәулет 
Құдайберліұлына қатысты 
атқарылған істерді 
айрықша атаған жөн. 
Бастамашы топ құрылды. 
Үш ғасырдан астам бұрын 
дүние есігін ашқандығы болжанды. Әйгілі би, батыр, 
хан, сұлтан т.б. игі жақсылар санатындағы танымал 
жандар мәңгілік тыныстап жатқан Әзірет Сұлтан 
кесенесіне жерленгені ұзақ ізденіс, тер төккен еңбектің 
нәтижесінде анықталды. Ресми құжаттарды заңдық 
тұрғыдан, ғылыми дәйектемелермен салыстыра 
сараптау қорытындысы барысында сол Қожа 
Ахмет Ясауи кесенесінде 2016 жылы игілікті іс-шара 
өтті. Арқа жұртынан белгілі азаматтар, баба 
ұрпағы бастамашы топтың ұйымдастыруымен 
Түркістанға барды. Салтанатты, танымдық 
сипаттағы митинг өтіп, Әзірет Сұлтан мемлекеттік 
тарихи-мәдени музей-қорығы ғылыми кеңесінің 
шешімі таныстырылды. С.Дүйсебеков, М.Хамзин т.б. 
азаматтар сөз сөйледі. Арнайы тақтаға баба есімі 
енгізілді. Соңынан баба рухына құран бағышталып, 
ас берілді. «Қожа Ахмет Ясауи кесенесінде жерленген 
тұлғалар» сериясымен «Құдайберлі Байдаулет баба» 
атты кітапшаның шығуы да сол 2016 жылдың 
еншісіне жатады. Редакциялық алқа құрамына 
белгілі азаматтар енген. 2018 жылы Шет ауданы 
орталығында әйгілі тұлғаларға арналған тақта 
ашылып, соған баба есімінің енуіне біраз әрекеттер 
жасалды. Белсене атсалысқан, титтей де болса қолға 
түскен деректерді жариялап жүрген азаматтарға 
тек алғыстан басқа айтарымыз жоқ екенін айырықша 
көрсеткіміз келеді. 
    Бертінде баба есімін мәңгі есте қалдыру үшін 
арнайы қор құрылып, жауапты адамдар белгіленді, 
«Байдәулет таулары» аталатын жерге халықтың 

ұйғарымымен үлкен ескерткіш-белгі қойылуы – бәрі 
де жас ұрпақты елжандылыққа баулыйтын айтулы 
іс-шаралар... 
    Аз ғана мерзім ішіндегі атқарылған істердің бір 
парасы осындай... 
    Таяуда бабамыздың рухына арналып құран оқылып, 
ас берілмек екен... 
    Қазіргі қалыптасып отырған ауыр экономикалық 
жағдайда тұмсығының астынан арғыны  көре 
алмайтындар бұрынғы стереотиппен «той 
тойлаймыз» деп шешсе, халықтың экономикалық 
сауатының тым төмендігінен болар. Ертеңін ойлап, 
бір күндік тоя ішкен астан гөрі «ұрпақтан ұрпаққа 
қаларлық іс-қимыл жасайық» деген жан болсайшы?! 

Бұл – бізге берілген тарихи 
мүмкіндік. Ғасырлар 
тозаңынан арылтып, 
гауһардай жарқыратып, 
бабамыздың бейнесін 
толыққанды ету үшін 
біраз ізденіс, ғылыми 
нақты іс-қимылдар керек-
ақ еді... 
    Кез келген игілікті де 
имандылыққа бастайтын 
іс өз мағынасын дәстүр 
сабақтастығын 
ұластыра алса ғана 
тарихи-философиялық 
сипатын жоғалтпайды. 
Бірден айтайық, рухтары 
мәңгілікке тыныстап 
жатқан ұлы жандар 
әруақтарына ештеңе 
қажет емес. Оларды 
ұлықтау бүгінгі ұрпаққа 
қажет. Сондықтан да 
өз пікірімізді ортаға 
салмақпыз... 
    Байдәулет бабамыздың 
насихатталуы барлық 
ұлы перзенттерге деген 
бүгінгілердің құрметі 
десек, баба жайлы 
ғылыми-әдіснамалық 
сипаттағы зерттеулер 

жүргізетін ғалымдар тобы құрылса, сондай-ақ 
ел ауызындағы аз да болса, бізге жеткен аңыз-
әфсаналарды сол тұстағы қоғамдық-әлеуметтік, 
тарихи, саяси жағдаяттармен органикалық 
бірлікте қарастырып, жинақтай келе, жариялауға 
белгілі азаматтар екшеліп, іске кіріссе... Тарихи 
маңызы бар аса ірі оқиғалар адамзат сахнасына 
шығарған танымал тұлғалар тобында бабаның 
алатын орнына сараптама жүргізу, қасиетті 
орынға жерленуінің негізгі себептеріне (діни немесе 
идеологиялық, әлеуметтік ортадағы қызметі т.б.) 
зерделеу жүргізілсе дегіміз келеді. Өз кезіндегі қазақ 
ру-тайпаларының орналасу мекен-жайлары жайлы 
М.Мұқановтың, бертіндегі Ю.Поповтың, этнограф-
ғалым Ж.Артықбаевтың, т.б. ғалымдардың пікірлерін 
саралай келе, «Баба жүрген жерлермен» атты карта-
схема дайындалса, т.с.с. Әрине, басқа да іс-шаралар 
жетеді, олар туралы ақылдаса отырып, кезі келгенде 
шешім қабылдана жатар. 
    Мұны тәптіштеп отырғанымыз, тарихи, ғылыми 
дерегі жоқ, тек қана жалаң әуегейлік (популизм) 
арқылы атын шығарғысы келетіндер бұндай істерге 
араласса, бабалар әруағы бізге разы болмас дегіміз 
келеді.

 М.Хамзин,
 филология ғылымдарының докторы, 

  профессор,Қазақстан Республикасы ПҒА 
Құрметті академигі. 

  Қ.Тілеубергенов, 
баба ұрпағы.

* Тарих тағылымы

Ұлттық рухымызды 
биіктетеміз десек...

Дін мен дәстүр ұғымы, мүфтияттың қолға алған мәселесі 
негізі дін мен дәстүрдің бір-біріне жат ұғым еместігін, 
ислам шариғатқа қайшы келмейтін дәстүрді жоққа 
шығармайтынын, сондай-ақ қазақ халқы сан ғасырлар 
мұсылман болғандықтан, салт-дәстүрлеріміздің басым 
көпшілігі асыл шариғатымыздан бастау алатынын, 
тіптен біте қайнасқандығын жалпы жұртқа жеткізу, сол 
арқылы халықтың мұсылманшылығын ояту еді. Себебі, 
қазіргі таңда қай көзқарастағы тараптан болса да дін 
мен дәстүрді қарама-қайшы қою әрекеттері байқалады.

Шариғатта салт-дәстүрлерге мынадай екі жағдайда 
орын берілген: нақты бір мәселені анықтап, айшық-
тамаған жерде шариғатқа қайшы келмейтін әдет-
ғұрыптарға жүгінеміз деген ереже бар. Сондай-ақ, 
исламда анықталған, айқын көтерілген мәселе бойынша 
жалпы міндеттер бекітіліп, ал оның іске асырылу 
жолдары халықтың еркіне қалдырылады. Міне, ислам 
діні осы тұрғыдан қазіргі таңда кең тараған жаһандану 
үрдісінен ерекшеленеді. Жаһандану мәселесіне қарасақ, 
бұл адамдардың ой-пікірін, санасын біріктіру екенін 
білеміз. Жалпы қарап отырсақ, адамдардың түрі-түсі 
әртүрлі болғанымен, ойлау жүйесін бір нәрсеге байлап 
қою ұлттық ерекшелік, халықтық өлшемдерді жойып 
жіберуге алып келетін құбылыстар екенін байқаймыз. 
Ал ислам мұндай көзқарастарды құптамайды. Сол үшін 
де дін – баршаға ортақ, онда баршаға ортақ, сондай-ақ 
халықтардың қалауларына қалдырылған мәселелер де 
бар.

Дәстүр – сан ғасырлар бойы қалыптасып, халықтың 
тарихи ерекшеліктеріне, құндылықтарына айналған 
салт-дәстүрлер мен әдет-ғұрыптар. Қазақ халқының 
салт-дәстүрлерінің ислам дінінің құрылыстарымен 
ұқсастығы көп. Көптеген әдет-ғұрыптарда біз исламның 
белгілерін, құрылыстарын көреміз.  

Мұның бәрі – салт-дәстүріміз шариғатпен ты-
ғыз астасып жатыр. Салт-дәстүрлеріміз дінге 
қайшы келмейді, қоғамның жағымды жақтарын 
қалыптастыруға ықпал ететін дәстүрлер дұрыс деп, 
ал діни наным-сенімге қайшы келетіндер қоғамға 
зияны дұрыс деп бөлектеледі. Құранда Алла Тағала 
Пайғамбарымызға (с.ғ.с.): «Салт-дәстүрді, әдет-ғұ-
рыпты үйрет», – дейді. Әдет дегеніміз не? Бұл қоғамдағы 
жағымды жағдайлар. Дәстүрге саналы түрде қарау 
керек. Біреу дәстүрді жамандаса, оның себебін анықтау 
керек. Дінімізге, сенімімізге қайшы келмесе, керісінше, 
адасушылықты еске салу керек. Дәстүр мәселесін кеңі-
рек, тереңірек қарастыру керек. 

Қазақ халқының салт-дәстүрлері мен ырым-тыйым-
дарын терістеу – қазақ мұсылмандық мәдениетін жоққа 
шығрау және мансұқтау үрдісі бүгінгі күнге дейін 
жалғасуда. Ислам дінімен қатар түркілік заманан қалған 
әдет-ғұрыптар шариғатқа қайшы келетін тәңірлік 
сенімнен қалған ырым-тыйымдардың көпшілігінің 
ғұрыптық (ритуалдық) жағы ғана бұрынғыша сақта-
лып, сенімдік жағы, мазмұны мүлде өзгеріп кеткен 
көбісі түсіне бермейді. Түркілік мәдениеттен қалған 
бірқатар ырымдардың негізінде көне тәңірлік сенімнің 
ізі бар екенін ешкім жоққа шығармайды, бірақ қазір 
мұндай  ырымдарды ешкім ежелгі түсініктерге негіздеп 
жасамайтынын ескерген жөн. Мысалы, ақ босаға аттап, 
отқа май құйып жатқан қазіргі келіндер бұл ырымды 
от пен майға табынғандықтан жасамайды, ата-баба 
дәстүріне деген құрметпен жасайды. Яғни, қазақы 
танымда қалыптасқан «шырағым сөнбесін», «отым 
өшпесін» деген игі тілекпен қайырын Алладан тілеп, 
отқа май құяды. «Оттың өшпеуі», «шырақтың сөнбеуі» 
қазақ үшін азаматының, отбасының аман болуы, 
шаңырағының шайқалмауы, ел-жұрттың тыныштығы 
дегенді білдіреді. Бұл ғұрыптың астарында «отқа май 
құйғанда от қалай лауласа, өмірі де солай жайнай 
берсін» деген ырым да жатыр.

А.Алибаев,
аудандық ішкі саясат бөлімінің басшысы

Қазақтың 
салт-дәстүрі 
шариғатқа 

қайшы 
келмейді

Ақтоғай аудандық мәслихат депутаттары және 
мәслихат аппараты «Ақтоғай ажары» газетінің 
бас редактор-директоры, аудандық мәслихаттың 
депутаты Елеусізова Гүлнар Метайқызына 
әкесі Метай Елеусізұлының қайтыс болуына  
байланысты қайғыларына ортақтасып, көңіл 
айтады

2 тамыз күні әулетіміздің көшбасшысы, асқар 
тау әкеміз  Метай Елеусізұлынан айырылып 
қара жамылдық. Әкеміздің қазасында  демеу 
болып іс пен де сөз бен де қолдау танытқан 
барша ағайындарға алғысымыз шексіз. 
Метай Елеусізұлын ақтық сапарға  шығарып салу 
сәтінде шағын қаралы жиын өткізіліп, аудан 
экономикасының өсіп-өркендеуіне 70 жыл ғұмырын 
арнаған еңбек ардагері екендігі, өнегелі ұл-қыз 
тәрбиелеп өнегелі отбасының ұйытқысы болғандығы 
айтылып өтті. Қызылжар қаласынан арнайы келген 
академик, қазақ журналистикасының ардагері  Зарқын 
Тайшыбай мырза қоштасу сөзін айтып  Астана, 
Атырау, Алматы, Көкшетау, Қарағанды облысы 
журналистерінің көңіл айтуын Ақтоғай халқына, 

Қ ы з ы л а р а й 
ауылының  ар-
дақты азаматы 
«Еңбек ардагері» 
ауданның  ауыл-
ш а р у а ш ы л ы қ 
саласының да-
муына өзіндік 
зор үлес қосқан 
Метай Елеусізұлы  
85 жасқа қараған 
шағында  дүние-
ден озды.
М.Елеусізов 1 

мамыр 1940 жылы 
Қызыларай ауы-
лында дүниеге 
келген.  Қызыларай 

ауылында сегізжылдық білім алған. 1955 жылы 
комсомол қатарына қабылданған. Сол уақыттары 
мектеп оқушыларын ауылшаруашылық саласына 
баурай отырып, кіші ферма ашылған.  8 жылдық 
мектепті 10 жылдыққа ауыстыру мақсатында 
Қаратал-Қызыларай мектеп оқушылары арасында 
социалистік жарыс ұйымдастырылған.1957-58 
жылдар қызыларайлық оқушылар «Кіші ферма»  
құрып, 14 жасында Метай Елеусізов ферманың 
меңгерушісі болған. Сол кездегі жас өрендердің 
жігерлі еңбегінің күшімен Қызыларай совхозында 
он жылдық мектептің ашылуына үлкен үлес 
қосқан. (Ол туралы 1958 жылы «Лениншіл жас» 
газетінде «Қызыларай баурайында» деген Шерхан 
Мұртазаның мақаласында толық жазылған.)
1959-1962 жылар аралығында Беларуссияда үш 

жыл әскери борышын өтеп келген соң, Қызыларай 
совхозының қым-қуат тірлігіне араласып, 
алғашқыда совхозда есепші, одан кейін жүргізуші 
болып еңбек еткен. 1969-1974 жылдар аралығында 
бақташы, 1974 жылдан бастап шопан болды. 
Елеусізов Метай өмірінің 40 жылын шопан 

таяғын ұстап, қой бағуға арнаған. «Шопан ата» 
таяғы құт болып қонып абыройлы еңбек етіп, 
ауылдық, аудандық, облыстық  Алғыс хат, Құрмет 
грамоталарымен марапатталған. 1971 жылы партия 
катарына кандидат болып, 1972 жылы толық 
мүшелікке енген. 17 жыл қатарынан аудандық 
партия комитетінің пленум мүшесі болған. 1980 
жылы Мәскеу қаласына онкүндік фестивальға 
барған.1983 жылы Ақтоғай ауданы бойынша 
социалистік жарыстың жеңімпазы атанып «Зікірия 
Көпбаев» атындағы жүлдені алған. 1980 жылдары 
«Дала академигі» атағын алған. 1990 жылы 
аудандық Советтің депутаты болып сайланған.   
1995 жылы «Нұртай» шаруа қожалығын құрып,  29 
жыл бойы шаруа қожалығына жетекшілік жасаған.  
Метай Елеусізов «Еңбекте үздік шыққаны үшін» 
медалімен, «ССРО-ның ұлттық экономиканы 
дамыту саласындағы жетістіктері үшін Бас 
комитет ВДНХ-ның қола медалімен, «Он бірінші 
бесжылдықтың үздігі» медалімен, «Еңбек ардагері» 
медалімен, 2016 жылы Тәуелсіздіктің 25 жылдық 
мерейтойы қарсаңында ІІ-дәрежелі  «Еңбек Даңқы» 
төсбелгісімен марапатталған. 2010 жылы «Өмірім 
өнегем» ғұмырбаяндық кітап жазған. Аудан 
экономикасының өсіп-өркендеуіне өз үлесін қосып, 
саналы ғұмырын халыққа қызмет жасауға, өнегелі 
ұрпақ тәрбиелеуге арнаған  Метай Елеусізов атамыз-
дың  есімі оны білетіндердің есінде мәңгі сақталады. 
Отбасына, туған-туыстарына қайғыларына ортақ-
тасып, көңіл білдіреміз. Марқұмның жатқан жері 
жайлы, топырағы торқа болсын.

Қызыларай ауылдық округ әкімшілігі және 
ақсақалдар кеңесі 

Елеусізов Метай

Ақтоғай ауылының 
тумасы сүйікті ұлым, 
немерелерімнің әкесі, 
шөберелерімнің атасы, 
бауырларының қимасы 
Құрмашов Ерлат 
Мұратұлы егер тірі 
болса 19 тамыз күні 50-ге 
толып, мерейжасын арқа-
жарқа болып тойлар едік-
ау. Арамыздан мезгілсіз 
кеткеніне 8 жылдың жүзі 
болды. «Уақыт емші» 

Еске алу

десек те жүрегіміздің түбінде аңқылдаған мінезімен, 
бауырмалдық қасиетімен сақталған ардақты балам-
ды сағынышпен еске аламыз. Бір Алладан медет 
тілеп, қол жайып дұға бағыштаудан басқа қолдан 
келер қайран жоқ. Қабіріңе Алланың нұры жаусын 
балапаным.
Сағындырып сарғайтып мына бізді,
Мәңгілік мекен еттің қара жерді.
Адал жаның жәннатта жай тапсын деп,
Еске алып бағыштаймыз дұғамызды.

Сағына еске алушы: анаң – Мағираш, 
балалары, немерелері, бауырлары.

Аяулы ана, асыл 
жар, ибалы келін, па-
расатты ұстаз, ағайын-
туысқа, ауыл-аймаққа 
жанашыр қамқор келін, 
өз ортасында сыйлы, 
әрқашан ізденіске 
құмар, жан-жақты 
әріптесіміз  Ебілхан 
Меңдігүлдің мезгілсіз 
өмірден  өткенінеде 
жыл толды. Өзіңе деген 
сағыныш жүрегіміздің 
түбінде маздап от 

алып, көкірегімізге мұң ұялатып,  көңіліміз босап,  
жанарымыз жасқа толады.
Жұбанышпен жанымыз жабырқаулы, 
Сағынышпен әріптестері еске алады.
Өзіңмен өткен күндер,
Жадымызда мәңгіге сақталады.
Сағына еске ала отырып, топырағың торқа, жаның 

жәннатта болсын. 
Сағынышпен еске алушылар: 

«Ә.Болғанбайұлы атындағы негізгі орта 
мектебі» КММ ұжымы.

Еске алу

«Шашубай кенті әкімінің аппараты» осы 
мекеменің бас маманы Бақыт Метайқызына әкесі 
Елеусізов Метайдың қайтыс болуына байланысты 
қайғысына ортақтасып, көңіл айтады.

Ақтоғай ауылдық аналар кеңесі  кеңес төрайымы 
Гүлнар Метайқызына әкесі Елеусізов Метайдың 
қайтыс болуына байланысты қайғысына ортақ-
тасып, көңіл айтады.

Еңбек пен бақыт – егіз ұғым. Еңбектің көзін 
тапқандар ғана бақытқа қарай жақындай 
түседі. Иә, айтуға оңай шығар, бұл істе 
екінің бірінің жолы бола бермейді. Өмірде бірі 
бастаған ісін аяғына жеткізбей, әрі-сәрі күй 
кешсе, бірі қиыннан қиыстырып дөңгелетіп 
әкетуде. Ақтоғай ауданында да кәсіпкерлікті 
дамытып, шаруасын жаңадан бастап, үй 
ауласындағы жерді тиімді пайдаланып, өз 
кәсіптерін ашып жатқан жандар жетерлік. 
Соның бірі – Жидебай ауылдық округі, Жалаңаш 
ауылының тұрғыны, жеке кәсіпкер Нұрымбек 
Өскенбек. Ол кірпіш шығаратын шағын цех 
ашып, кәсібін дөңгелетіп отыр.

Жеке кәсіпкер өзінің қолынан келетін кәсіпті 
нәсіп етіп, биыл кірпіш өндіру ісін қолға алған. 
Жеке бос тұрған үйді өндіріс алаңы етіп, 
бүгінгі таңда жұмысын жүргізуде. Бұл кәсіпті 
өз қаражатын салып, жүзеге асыруда.

– Бұл цехты ашпас бұрын көп іздендім. 
Сөйтіп, ауылдың бос жігіттерін жұмысқа 
тартып, еңбекке баулығым келді. Ойлаған ісім 
жүзеге асты. Осы цех ашылғанына бір аптадай 
уақыт болды. Күнделікті сұранысқа сай 
кірпіш шығарып жатырмыз. Кірпіш қатты 

Алғыс айтамыз
Елеусізовтер әулетіне тебірене жеткізді. «Қайғыны 
бөліссе азаяды» деген, қайғымызға ортақтасып 
облыстық ішкі саясат бөлімінен, Қарағанды 
облыстық Журналистер одағынан,облыстық аналар 
кеңесінен, облыстық «Орталық қазақстан» газетінен 
және «Сараыарқа» телеарнасынан, республикалық 
«Томирис» жобасынан, Қарағанды журналистика 
кафедрасынан делегация ұйымдастырып жіберген 
облыс әкімінің орынбасары Ерлан Құсайынға,  
іспен де сөзбен де қолдау танытқан барлық ағайын-
туыс, құда-жекжат, көршілерімізге, балаларының 
әріптестеріне, достарымызға әулетіміздің атынан 
алғыс айтамыз. Отбасыларыңызға амандық тілейміз.

Алғыс айтушы:  Елеусізов Метайдың әулеті.

Кірпіш шығаратын
 цех ашылды

қысымның әсерінен қалыпқа келіп, кесіледі. Тек 
содан соң кептіріледі. Қазір ауылдың өзінен 
кірпішке тапсырыс түсті. Кірпіш бағасы 
қолжетімді. Ең бастысы кірпіштің сапасы 
жақсы болса, болғаны. Өйткені, жұмыстың 
көрсеткіші мен сұраныстар соған қатысты 
болмақ. Жалпы бұл ауылда ашылып отырған 
бірегей цех. Алдағы жоспарым – мемлекет 
және жергілікті әкімшілік тарапынан қолдау 
жасалып, бұл цехты үлкейтіп, пеш салып, 
қызыл кірпіш шығарып, Қазақстанның әрбір 
өңірлеріне жіберсек деген ойымыз бар, – дейді 
жеке кәсіпкер Нұрымбек Мейрамбекұлы.

Нарық қалайтын өнімдерді шығару арқылы 
тиімді бизнес саласын құру отандық және 
шетелдік сату алаңында сүбелі орын 
еншілейтіні анық. Өз ісін жақсы көру, уақыт 
пен қаражатты өз пайдасына жұмсай білу, 
жетістікте өмір сүру, биік мақсаттарды 
бағындыру – сәтті құрылған бизнестің жемісі. 
Жас кәсіпкер алдағы уақытта кәсібін кеңейтіп, 
мемлекеттік қайтарымсыз грантты иеленіп 
және жеңілдетілген несие алып, жоспарын 
жүзеге асырмақшы.

Жидебай ауылдық округі әкімі аппараты.

Құттықтаймыз!Құттықтаймыз! Құттықтаймыз!Құттықтаймыз!
Құрметті құдағи 

Дамер!
Сізді асқаралы 60 жа-

сыңызбен құттықтай 
отырып, өзіңізге және 
отбасыңызға зор да мық-
ты денсаулық, ұзақ та 
қызықты ғұмыр, ырыс 
пен ынтымақ, таусылмас 
бақыт пен береке, әйел 
бақытын тілейміз. Алла 
жазса келесі жылы 

Айкең екеулеріңіздің бейнеттің зейнетін көретін 
жастарыңызды тойлауды нәсіп етсін.
Құтты болсын қуанышты күніңіз,
Бақытты да ұзақ өмір сүріңіз.
Немереден шөбере суйіп әр кезде,
100 жасқа да аман есен жетіңіз.

Игі тілекпен: құдаңыз – Сайлаудың отбасы, 
ұрпақтары.

Құрметті 
құдағиымыз Бағираш 

Әлмағанбетқызы!
Бір әулеттің шаңырағын 

биіктетіп, қызын-қияға, 
ұлын-ұяға қондырып, 
ардақты ана, немереле-
рінің сүйікті әжесі болып 
отырған сізді мерейлі                
60  жас  туған күніңізбен 
шын жүректен құттық-
таймыз. Отбасыңызға 
амандық, деніңізге саулық, 
шаңырағыңызға ырыс-береке тілейміз. Әрдайым 
жарқын да жайдарлы мінезіңізге, ең бастысы 
кіршіксіз көңіліңіз бен кең пейіліңізге зор құрмет 
білдіреміз. Алдағы уақытта Ержан құдамыз екеуіңіз 
мәнді де сәнді ғұмыр кешіп, бала-шағаларыңыздың 
ыстық ықыласына, туған-туыстың ризашылығы 
мен алғысына бөленіп жүре берулеріңізге тілектеспіз. 
Арайлап атқан ақ таңдар тек жақсылық әкелсін. 

Ізгі тілекпен: құда-құдағиы Ержан-Зәуре, 
Досан-Нәсіпкүл, Абылай-Гаухар, Мадияр, 

Айханым, Нұрислам, Айсұлтан. 

Құрметті де қадірлі 
бауырымыз Қабылдаұлы 

Бағдат! 
Ардақ тұтар абзал бауы-

рымыз ер-азаматтың 
кемел жасы 50-ге толуы 
– біз үшін үлкен қуаныш. 
Ағайын-туысқа қамқор, 
ж а қ ы н- ж ұ р а ғ а т қ а , 
жора-жолдасқа ғана емес, 
өзің білетін барша жанға 
сыйлы, беделді бауы-
рымызға әлемнің бар жақ-

Құттықтаймыз!Құттықтаймыз!

сылықтарын тілейміз. Тағдыр ұзағынан сүйіндірсін, 
сүйкімді жарың Гүлнұрмен қол ұстасып, 
шаңырақтарыңнан шаттық, құт береке үзілмесін, 
мерейлеріңді дәйім үстем етсін, балаларыңның 
қуанышына кенелтсін. Әр кез осылай еңбегіңнің 
жемісіне кенеліп, алар асуларың көп болып, 
биіктерден көріне бер. Сенің туған-туыс, ба-
уырларға деген ақ көңіліңе, бауырмалдығыңа, 
ерекше  жомарттығыңа дән ризамыз, Құдай өзіңе 
1000 еселеп  қайтарсын. Біз сені жақсы көреміз!

Ізгі тілекпен: бауырларың – Қабылда ұрпақтары, 
Алшағыровтар әулеті.

Құрметті Сейдіғазимова 
Күләш Советбекқызы!

Сізді келіп жеткен 
мерейлі 60 жасыңызбен 
шын жүректен құттық-
таймыз. 
Сіз ұзақ жылдар ауылы-

мыздың пошта байланыс 
бөлімшесінде халқымызға 
қызмет етіп келесіз. Осы 
жылдар ішінде ұжым 
сізді тек қана көркем 
мінезді жан, білікті маман 
ретінде жақсы біледі. 
Бүгінгі қуанышты күні сізге тек қана жақсылықтар, 
зор денсаулық тілейміз. Отбасыңыз шаттықтың 
ордасы болып, немере-шөбере ортасында отағасы 
Махаңмен әдемі қартаюды Алла нәсіп етсін.
Бір адам бар поштада, 
Аты оның Күлекең.
Қашан көрсең жайдарлы,
Құтты болсын мерекең.
60 жасың құтты болсын,
Үйіңе қашанда Қыдыр қонсын.
Дастарханың қуанышқа жайылып,
Ағайын, туыс, досқа толсын.
Ақ тілекпен: Ақтоғай аудандык почта байланыс 

бөлімшесі.

Құрметті құрдасымыз 
Жақыпбекова Роза 

Берікболқызы!
Сізді 60 жасқа толған 

м е р е й ж а с ы ң ы з б е н 
шын жүректен құт-
тықтаймыз. Осы бір 
шуақты күні сізге 
жақсылыққа толы 
шуақты күндер, жан-
ұяңызға амандық тілей-
міз. Отбасыңыздан 
ынтымақ, басыңыздан 
бақ таймасын. Дос-жаран мен ағайын-туыс 
алдында абыройыңыз әрдайым артып, аңсаған 
армандарыңыздың асуларына жете беріңіз. Өзіңізге 
және отбасыңызға зор денсаулық, ұзақ ғұмыр, ырыс 
пен ынтымақ, бақыт пен береке тілейміз.
Алғы күннен күтер әркім жақсы үміт,
Келе берсін сізге ылғи бақ күліп.
Қуанышпен көріп таңның арайын,
Жаратушы төксін игі жақсылық.

Ақ ниетпен: Саят, Махат, Қайрат, К.Дулат, 
Ғабит, М.Дулат, Бауыржан, Еламан, Алтын, 

Маржан, Дана.
Құрметті 

Сейдіғазимова Күләш 
Советбекқызы!

Сізді мерейлі 60 жа-
сыңызбен құттықтай-
мыз. Өміріңіздің алпы-
сыншы жазы жаныңызға 
жақсылық, отбасыңызға 
шуақ, деніңізге саулық 
сыйласын. Мәпелеп өсір-
ген балаларыңыздың ор-
тасында Махаң екеуіңіз 
немерелер қызығын 

көріңіздер. Ырыс-несібеңіз артып, туған-туыс 
арасында беделіңіз өсіп, жасыңызға жас қосыла 
берсін.
Күміс күлкі жүзіңнен арылмасын,
Болсын дейміз әрдайым бағың басым.
Отбасына тілейміз біз аманджық,
Жаратқан дәйім сізді жарылқасын.
Игі тілекпен: Саят, Рымбек, Қайрат,  К.Дулат, 
Ғабит, М.Дулат, Бауыржан, Еламан, Алтын, 

Маржан, Дана.

Құрметті анамыз 
Акишева Дамерді 60 
жас мерей тойымен 
құттықтаймыз. Өз бақы-
тын, қуанышын өзі өмірге 
әкелген перзенттерінің 
қылығынан, қызығынан 
іздейтін аяулы Анамыз 
біздің! Сізге әлемдегі 
бар жақсы тілекті 
үйіп-төксем де аз. 
Алла сізге ең алдымен 
мықты денсаулық берсін. 

Әрқашан жүзіңізден мейірім нышаны кетпей, 
айналаңызға нұрыңызды шашып, аналық бақытқа 
кенеліп жүре беріңіз.
Батыр да туған анадан, ақын да туған анадан,
Ананың биік тұғыры - анадан туған бар адам.
Пайғамбарымыз Мұхаммед ананы құрмет санаған,
Анаға мәңгі борыштар елдегі барлық дана адам.
Ақ сүтін беріп өсірген, бұзық болсам - кешірген.
Тілін алсам - айналған, күнәм болса -өшірген,
Ақ анашым, анашым, саған тәнті бала шын!
Мөлдір, кәусар бұлақсың, мен сүрінсем - жылапсың,
Шыңға шықсам - қуанып, мен құласам - құлапсың,
Ақ анашым, анашым, сенбей бар ма жанашыр.

Игі тілекпен: балаларыңыз – Тапон-Баян, 
Бауыржан-Ақторғын  және немерелеріңіз, осы 

тілекке әкеміз Айбол да қосылады.

Сенім телефоны
Ақтоғай ауданының кәсіпкерлік 

және өнеркәсіп бөлімінде мемлекеттік 
қызметшілердің Әдеп Кодексін, 
мемлекеттік қызмет туралы 

заңнамалардың, сыбайлас жемқорлыққа 
қарсы іс-қимыл туралы заңдылықтардың 

талаптарын бұзу фактілері туралы 
хабарлама жасау үшін 8(71037) 2-16-34 

нөмірлі сенім телефоны 
жұмыс жасайды.

Сенім телефоны
«Ақтоғай ауылы әкімінің 

аппараты» мемлекеттік мекемесінде 
мемлекеттік қызметшілердің Әдеп 

Кодексін, мемлекеттік қызмет 
туралы заңнамалардың, сыбайлас 

жемқорлыққа қарсы іс-қимыл туралы 
заңдылықтардың талаптарын бұзу 
фактілері туралы хабарлама жасау 
үшін 8(71037) 2-10-44 нөмірлі сенім 

телефоны жұмыс жасайды.


